
МАКЕДОНИЈА ИЗЛОЖУВА НА САЕМОТ ЗА АВТОМОБИЛСКИ ДЕЛОВИ ВО 
ШТУТГАРТ 

 
Од 22 – 25 јуни 2010 година, претставници од македонската индустрија за 
автомобилски делови учествуваа на Европскиот саем за автомобилски делови 
(European Аutomotive Components (EAC) Expo) во Штутгарт, Германија.  Главен 
изложувач во македонскиот павилјон за автомобилски делови беше 
Автомобилскиот кластер на Македонија, кој застапува 25 локални компании.   
Покрај кластерот, на саемот учествуваа уште четири други индивидуални 
производители на автомобилски делови: ТЦГ Леарница, РУЕН ИТ, ТЕ-ТЕ Пласт и ЕИН 
СОФ, кои им ги претставија своите производи и услуги на потенцијалните купувачи.   
 
„Учеството на Саемот за автомобилски делови минатата година се покажа како 
многу корисно како за компаниите кои изложуваа така и за Автомобилскиот 
кластер на Македонија“, рече Владимир Тевдов, Директор на Автомобилскиот 
кластер на Македонија.  „Континуираното учество на вакви саеми е многу важно 
за успешна промоција на македонската индустрија за автомобилски делови на 
глобалните пазари.   Тоа исто така ги гради капацитетите на компаниите кои се 
членки на Автомобилскиот кластер на Македонија и придонесува за глобален 
раст на оваа индустрија“.  
 
Саемот за автомобилски делови претставува меѓународен саем на 
Производители на оригинална опрема и на снабдувачи на различни нивоа во 
производствениот процес, со посебен акцент на претставување на нови 
снабдувачи од различни делови од светот.  Саемот им обезбедува можност на 
снабдувачите кои не ѐ се познати на европската автомобилска индустрија да ги 
претстават своите производствени капацитети.   
Со поддршка од Проектот на УСАИД за конкурентност, на Саемот за 
автомобилски делови по втор пат беше организиран Павилјон на македонската 
автомобилска индустрија.  Учесниците на минатогодишниот саем стекнаа нови 
клиенти и нарачки благодарение на нивното претставување на Саемот.  Учеството 
им помага на македонските компании да добијат пристап до снабдувачките 
синџири на европската автомобилска индустрија. 
 
Проектот за конкурентност тесно соработува со македонските компании во 
следните сектори: облека, лесна индустрија и информатички и комуникациски 
технологии, со цел да им помогне да ги идентификуваат новите клиенти и да ги 
исполнат нивните специфични барања.  Проектот го поддржува учеството на 
компаниите на трговски саеми и Б2Б настани, ја подобрува нивната 
продуктивност, помага при усвојувањето на меѓународни стандарди и го 
олеснува пристапот до нови финансиски средства.    



 
 

 
 

 

БЕЛЕШКА ДО УРЕДНИЦИТЕ:     
Американскиот народ, преку УСАИД, има инвестирано преку 500 милиони долари во 
Македонија, започнувајќи од 1993 година. УСАИД имплементира проекти со кои се 
зголемуваат инвестициите, се креираат работни места, се намалува корупцијата и се 

подобрува квалитетот на образованието во Македонија.  Овие иницијативи ја поддржуваат 

транзицијата на Македонија кон стабилна демократија и кон успешно интегрирање во 
Европската унија. УСАИД обезбедува економска и хуманитарна помош во преку 100 
земји.  За повеќе информации, посетете ја веб страницата: http://macedonia.usaid.gov   


